Ամփոփաթերթ

«Անշարժ գույքի հարկի մասին» ՀՀ օրենքի նախա​​գծի վերաբերյալ ՀՀ տարածքային կառավարման նախարարության կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Նախագծի 5-րդ հոդվածի 3-րդ մասում կադաստրային արժեքի սահմանումը որպես հողի հարկի և շինությունների կադաստրային արժեքների հանրագումար, պետք է հստակեցվի: Անշարժ գույքերի հաշվարկը և հաշվառումը (ըստ ծրագրի) պետք է իրականացվի առանձին, սակայն ներկայացվի մեկ թվով:
	Ընդունվել է ի գիտություն:
	ՀՀ ֆինանսների նախարարությունը ներկայացված առաջարկության վերաբերյալ սկզբունքային առարկություններ չունի և կոնկրետ առաջարկության ներկայացման դեպքում պատրաստակամ է վերանայել նախագծի 5-րդ հոդվածի 3-րդ մասի խմբագրությունը:

Միաժամանակ, հայտնում ենք, որ նախագծի 5-րդ հոդվածի 3-րդ մասը նախատեսվել է այն նկատառումով, որ անշարժ գույքի հարկի ներդրումը ի վերջո (անցումային ժամանակահատվածից հետո) հանգեցնելու է անշարժ գույքի միասնական կադաստրային արժեքների ձևավորման (որպես հողի և շինությունների կադաստրային արժեքների հանրագումար):

	Համայնքների կողմից վարվող հողի հարկի և գույքահարկի գործող համակարգում ընդունված է այն սկզբունքը, որ հաշվանցումները կատարվում են տարբեր հարկվող օբյեկտների, բայց նույն հարկատեսակի մեջ: Նախագծի 14-րդ հոդվածով նախատեսվել է հաշվանցումներ տարբեր հարկատեսակների մեջ, ինչը կառաջացնի  տեխնիկական (ծրագրային) դժվարություններ և հարկատուների դժգոհություններ: Մեր կարծիքով, հաշվանցումները պետք է կատարվեն միայն նույն հարկատեսակների մեջ: Ընդհանրապես, այս հոդվածը պետք է շարադրվի ավելի հստակ, հաշվի առնելով, որ դրա հիման վրա կատարվելու են ծրագրային փոփոխություններ:
	Ընդունվել է ի գիտություն:
	Նախագծի 14-րդ հոդվածը, ըստ էության, անցումային բնույթ ունի և կարգավորում է հողի հարկից ու գույքահարկից անշարժ գույքի հարկի ու փոխադրամիջոցների գույքահարկի անցման փուլում հարկային պարտավորությունների ու գերավճարների փոխանցման հետ կապված հարաբերությունները:
Ինչ վերաբերում է բարձրացված հարցին, ապա գտնում ենք, որ տեղական հարկերի հաշվանցումների հետ կապված հարցերը պետք է կարգավորվեն օրենքի կիրառությունն ապահովող` ՀՀ կառավարության համապատասխան որոշմամբ սահմանվելիք կարգով, քանի որ նախագծի 14-րդ հոդվածի երկրորդ պարբերության համաձայն, տեղական հարկատեսակների միջև հաշվանցումները, վերադարձերը և ապառքների տեղափոխությունները պետք է կատարվեն ՀՀ կառավարության կողմից հաստատված կարգով:

	Առաջարկվում է նախագիծը քննարկել «Փոխադրամիջոց​ների գույ​քա​հարկի մասին» ՀՀ օրենքի նախագծի հետ համատեղ, որտեղ նույնպես հարկավոր է կատարել փոփոոխություններ` մասնավորապես վերոնշյալ հարցադրումների մասով:
	Ընդունվել է ի գիտություն:
	ՀՀ ֆինանսների նախարարության կողմից մշակվել է նաև «Փոխադրամիջոց​ների գույ​քա​հարկի մասին» ՀՀ օրենքի նախագիծ և նախկին քննարկումների շրջանակներում խնդրո առարկա նախագծերը քննարկվում էին համատեղ: Քննարկումների հետագա փուլերում քննարկվում էր միայն «Անշարժ գույքի հարկի մասին» ՀՀ օրենքի նախա​​գիծը: Դրանով է պայմանավորված այն, որ նախագծերը քննարկման են ներկայացվում առանձին-առանձին:

Առաջիկայում ՀՀ ֆինանսների նախարարությունը քննարկման կներկայացնի նաև «Փոխադրամիջոցների գույ​քա​հարկի մասին» ՀՀ օրենքի նախագիծը:

	Առաջարկվում է նախագծով ընդլայնել անշարժ գույքի հարկի գծով հարկային արտոնությունների շրջանակը` հարկից ազատման արտոնություն տրամադրելով նաև`
1) անապահովության սահմանային միավորից բարձր միավոր ունեցող հարկ վճարողներին,
2) համայնքում գործարարությունը խթանելու   նպատակով` համայնքում ներդրումային ծրագրեր իրականացնող կազմակերպություններին, անհատ ձեռնարկատերերին` համապատասխան ներդրումային   ծրագրի առկայության և այդ ծրագրի` համայնքի ավագանու հավանությանն արժանանալու դեպքում:
	Ընդունվել է:
	Նախագծում կատարվել են համապատասխան լրացումներ:














